
Annotatsiya: Ushbu maqolada Yusuf Xos Hojibning “Qutalg‘u bilig” asaridagi 

ma’naviy qarashlar tahlil qilindi. Muallifning ilm-fan haqidagi  fikrlari, kishining 

ichki madaniyati to‘rtta yetakchi qahramon;  Kuntug‘di, Oyto‘ldi, O‘gdulmush, 

O‘zg‘urmish obrazlari orqali  ramziy timsollar tarzida adolat, davlat, aql va qanoatni 

ifodalashi talqin qilindi. 

Annotation: This article analyzes the spiritual views of Yusuf Hos Hajib in Kutalgu 

Bilig.The author’s thoughts on science, one’s inner culture are the four leading 

heroes; Through the images of Kuntugdi, Aituldi, Ogdulmush, and Uzgurmish, it 

was interpreted as a symbolic representation of justice, state, reason, and 

contentment. 

“Qutadg‘u bilig” asari ta’limiy- axloqiy asar sifatida pedagogika tarixida ham 

yuqori o‘rinda ekanligi ma’lum. Chunki bu asarda inson kamoloti markaziy masala 

hisoblanadi.  Mazkur asarda insonning jamiyat va hayotda tutgan o‘rni, burch va 

vazifalari haqidagi muammolar o‘ziga xos tarzda bayon etiladi.  

                      Kөrү bersә barcha erүr bu kez-өk 

                Uqushlүg‘ biliglig kөr aslы kez-өk 

                      “Boqib ko‘rilsa, bu barchasi durust,  

                      Uquv - idrokli, bilimlining asli yaxshidir, ko‘r” [Karimov Q. 

Yusuf Xos Hojib. Qutadg‘u bilig 204 bet]. 

Yusuf Xos Hojib o‘z asarida kishilik jamiyatini tuzilishida, uning boshqaruvida 

har bir insonning o‘z o‘rni mavjudligini ta’kidlab ko‘rsatadi. Mutafakkir asarning 

an’anaviy boshlanmasidan oldin insonning haqiqiy baxti bilimda ekanligini bayon 

etadi. 

 Yusuf Xos Hojib odam paydo bo‘libdiki, faqat bilimli, aql zakovatli 

kishilarning ezgu savobli ishlar qilib, haqqoniy odil, adolatli siyosat yurgazib kelgan 

deb, ilk ibtidoiy jamoa tuzumidanoq unga bilish jarayoni bo‘lgan aql, ong, idrok, 

uquv-zakovat berilganligi, asta-sekin rivojlanib kelganligi, aql va zakovati tufayli 

kishilar razolatdan poklanganligini uqtiradi. Hatto hukmdorlar ham yurtni, davlatni, 

aql-ilm, zakovat bilan idora etsa, el yurt farovon bo‘ladi, to‘q va tinch hayot 

kechiradi, deydi. 

Olim kuch va qurolni ikkinchi o‘ringa qo‘yadi. 

Asarda to‘rtta yetakchi qahramon bor bo‘lib, bular Kuntug‘di, Oyto‘ldi, 

O‘gdulmush, O‘zg‘urmishdir. Ularning har biri ramziy tarzda adolat, davlat, aql va 

qanoatni ifodalaydi. Ayni paytda asarda  ular muayyan lavozim egalari sifatida 

ko‘rinadi. 

Bunda Kuntug‘di- adolat timsoli bo‘lib, xon o‘rnida. 

Oyto‘ldi (To‘lin oy)- davlat timsoli bo‘lib, vazir o‘rnida. 

O‘gdulmish- (aqli raso) aql timsoli bo‘lib vazirning o‘g‘li misolida. 

O‘zg‘urmish (uyg‘ongan)- vazirning qarindoshi bo‘lib, qanoat timsoli. 

Asar davomida mana shu qahramonlar o‘rtasida savol-javob, munozara 

kechadi. Ularning suhbatlari asnosida muallif o‘zining ilg‘or falsafiy qarashlarini, 

odob- axloq me’yorlarini jamiyat turli tabaqalarining burch va farzlarini ijtimoiy 

hayotning hamma tomonlari haqida fikr yuritadi. 

Yusuf Xos Hojib tasvirida Kuntug‘di “qilmishlari to‘g‘ri”, “fe’li tabiati rost, 

tili chin, yetuk, ko‘zi va ko‘ngli to‘q” ma’nolari bor. 

Bu Kүntug‘dы erdi atы  belgүlүg  

Ajunda chavыqmыsh qutы belgүlүg  

“Bu (beg) Kuntug‘di edi, oti taniqlik edi, 

Olamda dong taratgan va baxtu davlati barqaror edi” [ O‘sha asar.399]. 

Bilimli zakovatli, hushyor, yomonlarga misli bir olov edi. 

Biliglig biligsiz chыg‘ay bar ya bay 

Uqushlug‘ uqushsuz utun bar gadăy  

“Bilimli, bilimsiz qashshoq va boy bor, 

Uquvli, uquvsiz, nochor va gadoy bor” [O‘sha asar 1889]. 

 

Kuntug‘diga adolat ramzining berilishi tasodifiy emas, adib bu bilan davlat 

tepasiga adolat, ya’ni adolatli hukumdor va adolatli qonun qoidalar turishi kerak 

degan aqidani bayon etadi. 

Kөzi toq kerәk ham өzi umdusuz 

Bag‘ыrsaq kerәk chың өzi qoltg‘usuz 

“O‘zi ko‘zi to‘q ham tamasiz (bo‘lishi) kerak, 

O‘zi sadoqatli, samimiy, tilamaydigan (bo‘lish) kerak” [O‘sha asar 2681]. 

Oyto‘ldi davlatni tutib turib, yo‘l-yo‘lakay yo‘riqlarni sanaydi, Bular: ko‘ngil 

muloyimligi, til va so‘z yumshoqligi, ehtiyotkorlik, takabburlikdan yiroqlik, yovuz 

va yaramas ishlardan uzoqlik, har bir ishda me’yorga rioya qilish, kattalarni 

hurmatini joyiga qo‘yish, kichiklarni mehrini qadrlash kabilarni aytib o‘tadi.  

Yүzi kөrklүg erdi kөrүb kөz qamar 

Sөzi yumshaq erdi tili tүz tamar  

“Yuzi (shu darajada) ko‘rkli edi(ki), ko‘rib ko‘z qamashardi 

So‘z(lar)i yumshoq edi, tilidan haqiqat yog‘ardi” [O‘sha asar 453]. 

Oyto‘ldining o‘zi bu qoidalarga to‘la rioya qiladi. Shuning uchun Kuntug‘di 

uning hurmatini joyiga qo‘yadi. 

O‘gdulmish asardagi eng faol qahramon. O‘gdulmish so‘zinig ma’nosi “o‘g” 

bilan bog‘liq. U “aql-idrok” ma’nosiga ega. O‘gdulmish aql bilan ziynatlangan 

demakdir. Uning asarda vazirning o‘g‘li darajasidan vazir o‘rniga ko‘tariilshi bejiz 

emas . 

Atы erdi Өgdүlmish aslы arыg‘, 

Sevүg savchы ыztы bag‘ыrsaq izi, 

Bozunda talusы kishidә kәzi  

“Mehribon egam sevikli rasul yubordi, 

(U) xalq orasida sarasi (va) kishilar orasida yaxshisi edi” [O‘sha asar 33].  

“Asl kishi(lar) ikki turlidir, ko‘rgin, 

Biri – beg, biri – dono, kishilar boshi”   [O‘sha asar 262]. 

Asar qahramonlaridan yana biri O‘zg‘urmishdir. Buning ma’nosi “hushyorlik 

qiluvchi”, “sergaklantiruvchi”, degani. Boshqalardan o‘zib ketuvchi degan ma’nosi 

ham bor. 

Uning zohid qiyofasida ko‘rinishida ham shu ma’noga ishora mavjud. U 

behuda ishlar bilan ovunib qolishdan ogohlantiradi. Mudrab borayotgan tuyg‘ularni 

sergaklantiradi. 

Tөrүtti apa og‘lanыn bir bayat,   

Ulug‘ bar kichig bar esiz edgү at             

“Odam bolasini yolg‘iz xudo yaratdi, 

Ular orasida ulug‘i bor, kichigi bor, yomon va yaxshi nomlar bor” [O‘sha asar 

1888].  

Dunyoda faqat davlat yoki aql bilan bitirib bo‘lmaydigan ishlar borligdan 

ogohlantiradi, inson ko‘nglida mavjud nozik tuyg‘ular mavjlanib turishidan xabar 

beradi. 

Nelүg qoztum erki bu ezgү ishig 

Nelug sөktүm erki bu yazuqsuz kishig  

“Nima uchun bu xayrli ishni qo‘ygan ekanman? 

Gunohsiz kishilarni nima uchun so‘kkan ekanman?”[ O‘sha asar 1116]. 

“Qutadg‘u bilig” ta’lim va tarbiya ma’naviy kamolatining yo‘l-yo‘riqlari, 

usullari, chora- tadbirlarini o‘zida mujassam etgan, axloq va odobga doir 

darsliklardir.  

Bosh azad kishi barcha ezgү qulы 

Bularqa acha bergү ezgү yolы   

“Erkin – ozod kishi barchasi – yaxshilik quli,  

Bularga ezgulik yo‘lini ocha berish kerak” [O‘sha asar 2951]. 

Ushbu asarda mutafakkir o‘zining axloqiy-siyosiy va pedagogik fikrlarini 

bayon qilgan.  

Yarashur ulug‘qa kichig hurmatы 

Ulug‘ ma kichigkә qыlur-oq өrү  

“Uluqqa kichik hurmati (juda) yarashadi, 

Ulug‘ ham (uni) ko‘rub kichkinaga (hurmat) ko‘rsatadi” [O‘sha asar 4051]. 

Xulosa qilib shuni aytish mumkinki, Yusuf Xos Hojib Markaziy Osiyoning 

juda ko‘p buyuk olimlari qatori musulmon Sharqi  xalqlari madaniyati taraqqiyotiga 

juda katta hissa qo‘shdi. 

